Jawabi Kan Zabubbukan Jihohin Kogi da
Bayelsa Da Za A Yi

Kamar yadda jihohin Kogi da Bayelsa, ke shirye-shiryen gudanar da muhimman
zabubbuka gwamnoni, haka Kasar Amirka ke yin kira ga daukacin jama’ar
Nijeriya, da su guji bayar da shawara, ko haddasawa, ko kuma amincewa da tashin
hankali, kafin da kuma bayan zabubbukan.

Tsarin Mulkin Nijeriya, kansa, ya bayyana cewa, hakKin kowane mutum ne, da ya
“mutunta darajar sauran al’'umma, kuma ‘yancin kowane mutum ne, da ya kasance
a cikin hadin kai da zaman lafiya.” Jam’iyyun siyasa, da shugabannin da aka zaba,
da ma ‘yan takara, dole, suna da nauyin da ya rataya, a wuyansu, na tabbatar da
martabobin mulkin na demokradiyya. Kasar Amirka, a shirye take, na ganin ta
hada hannu da Nijeriya, wajen Karfafa cibiyoyinta, na mulkin demokradiyya, a
cikin shekarun nan, masu zuwa.



